
Цікавасць да творчасці 
пэўнага харэаграфічна- 

га калектыву абумоўлена 
наяўнасцю самабытнага і раз- 
настайнага рэпертуару. Апошні 
складаецца з асобных нума- 
роў, якія ставіць харэограф- 
пастаноўшчык.Такім чынам, 
балетмайстар -  ключавая 
фігура ў кожнай танцавальнай 
групе. Звернемся, напрык- 
лад.да дзейнасці калектываў 
народна-сцэнічнага, эстрад- 
нага і сучаснага танцаў, якія 
працую цьуж анры  найбольш 
распаўсюджанай сёння формы 
канцэртнага нумара -  харэа- 
графічнай мініяцюры.
У наш час, калі якая заўгод- 
на інфарм ацы я.уты м  ліку і 
мастацкая, агульнадаступная, 
капіяванне чужой харэагра- 
фіі набыло масавы характар. 
Гэтым грашаць многія кіраўнікі 
калектываў (студый, ансам 
бля^ тэатраў танца), колькасць 
якіх у нашай краіне ўвесь час 
расце і заваблівае ў сферу

аматарскай танца
вальнай творчасці 
мноства дзяцей і 
моладзі.
Адной з праблем 
развіцця сцэнічна- 

га танца ў Беларусі 
з’яўляецца пэўная 

В Г  ўніфікацыя стылю ў 
jgpr дзейнасці харэографаў. 
г  Яны часта арыентуюцца 

на ўжо прызнаных спе- 
цыялістамі і публікай балет- 
майстраў. У  выніку міжвольна 
ўзн ікае так  званы мастацкі 
канфармізм, што выяўляецца ў 
пасіўным успрыманні пры- 
нятых поглядаў, нежаданні 
шукаць новае, непаўторнае 
і адсюль -  непазбежнае па- 
знаванне ў харэаграфічны х 
творах, якія паказваюцца на 
сцэне, адметных асаблівасцей 
почырку вядомых балетмай- 
страўдыражаванне іх паста- 
новачных прыёмаў і пластыч- 
ных знаходак.Такім чынам, 
праблема нумар адзін -  па- 
дабенства і запазычанне 
падчас пастаноўкі сцэнічных 
нумароў.
Таленавіты балетмайстар -  
заўсёды эксклюзіўны тавар.
На жаль, існуе трывалае 
меркаванне, што навучыць 
балетмайстра немагчыма і ўсё 
залежыцьтолькі ад божага да
ру: калі надзелены ім чалавек, 
тады і адбудзецца харэограф. 
Аднак жа рыхтуюць кампазі- 
тар аўуА кад эм іі музыкі і мас- 
тако ўуА кад эм іі мастацтваў!
I балетмайстры, і кампазітары, 
і мастакі -  усе творцы. Розніца 
толькі ў сродках выразнасці 
таго ці іншага віду мастацтва, 
з дапамогай якіх увасабля- 
ецца вобраз. Лічу, што задача 
педагога мастацкай В Н У -  да- 
памагчы маладым людзям 
раскрыць уласныя таленты.
У  тым ліку стварыць такія ўмо- 
вы ,у якіх навучэнцы выявяць 
свае здольнасці і гатоўнасць 
генерыраваць новыя ідэі, 
інтэрпрэтаваць арт-аб’екты 
з пункту гледжання напрам- 
ку, жанру, стылю, выразных 
сродкаў. Гэта ў поўнай ступені 
датычыць і сачынення харэа- 
графічны х твораў.

Варта, на маю думку, канса- 
лідаваць намаганні маладых 
кампазітараў, балетмайстраў 
і мастакоў (маю на ўвазе сту- 
дэнтаўтворчы х ВНУ), каб у вы
ш ку ўзнікалі харэаграфічныя 
творы самых розных жанраў 
і кірункаў. Балетмайстры, якія 
працуюць у малых формах, 
пастаўлены ў няпростыя ўмо- 
вы выбарудля кампазіцый 
музычнага суправаджэння з 
досыць абмежаванай колькас- 
ці інструментальных твораў, 
што могуць быць выкарыстаны 
для «ўцелаўлення» сродкамі 
танца. Харэографы-пачаткоў- 
цы літаральна задыхаюцца 
ад адсутнасці такой музыкі. 
Студэнты-кампазітары маглі б 
пісаць сачыненні для канкрэт- 
нага нумара ў адпаведнасці 
з мастацкай задумай буду- 
чага харэаграфічнага твора, 
а студэнты-мастакі -  рабіць 
эскізы касцюмаў. I ўсё гэта ў 
межах выніковых дыпломных 
праектаў. Няма сумненняў, што 
гледачоў чакала б сустрэча з 
яркімі, новымі праектамі.
Для таго каб падтрымаць бе- 
ларускіх балетмайстраў, якія 
працуюць у жанры харэа- 
графічнай мініяцюры.трэба 
ўзняць прэстыж гэтай прафесіі. 
Нягледзячы на вялікую запат- 
рабаванасць, балетмайстар 
застаецца «ценявой фігурай»: 
як часам мы жартуем паміж 
сабою -  «чалавекам заку- 
лісся», без імя.Дастаткова 
зазірнуць у праграму любога 
канцэрта, нават вельмі высо- 
кага ўзроўню, што праходзяць 
на самых прэстыжных пляцоў- 
ках краіны, каб пераканацца: 
прозвішча харэограф а-паста- 
ноўшчыка там проста не згад- 
ваецца (натуральна, яно не 
абвяшчаецца вядоўцамі і не 
пішацца ў цітрах, калі выступ 
транслюецца па ТВ-каналах). 
Прытым нікому не прыйдзе ў 
галаву насупраць канцэртнага 
твора не пазначыць прозвішча 
аўтара музыкі або словаў, калі 
размова ідзе, напрыклад, пра 
песню. Не кажу ўжо пра аўтар- 
скія правы гэтых самых «забы
тых» балетмайстраў. У  лепшым 
выпадку можна ўбачыць імя

галоўнага балетмайстра таго 
ці іншага праекта, хоць ягоная 
роля часцей зводзіцца да рас- 
працоўкі агульнай канцэпцыі 
ў межах рэжысёрскай заду- 
мы і прапанаванага сцэнара. 
Асноўную ж працу выконва- 
юць пастаноўшчыкі асобных 
нумароў.
Упэўнена, што ў бліжэйшае 
дзесяцігоддзе шматвектар- 
насць развіцця харэагра- 
ф ічнага мастацтва будзе 
дамінаваць. Танец у ягоным 
сцэнічным увасабленні стане 
толькі адным са складнікаў 
міжжанравых пастановак, 
заснаваных на ўзаемным уз- 
дзеянні і сувязі гукавых, візу- 
альных, прасторавых, часавых 
відаў і жанраў. На першы план 
выйдуць мультымедыйныя му- 
зычныя праекты, у якіх танец і 
ультрасучасныя эфекты будуць 
уяўляць адзіны мастацкі кан- 
гламерат. Аднак роля балет
майстра, здатнага генераваць 
пластычныя ідэі, ствараць 
харэаграфічную  кампазіцыю, 
не паменшыцца, а, наадварот, 
толькі ўзрасце.

«Магія расы». Дыпломная праца 

